ԱՄՓՈՓԱԹԵՐԹ
«ՄԱՐԴԿԱՅԻՆ ԶՈՀԵՐԻ, ՄԱՐԴՈՒ ԱՌՈՂՋՈՒԹՅԱՆՆ ՈՒ ՇՐՋԱԿԱ ՄԻՋԱՎԱՅՐԻՆ ԶԳԱԼԻ ՎՆԱՍԻ, ԽՈՇՈՐ ՆՅՈՒԹԱԿԱՆ ԿՈՐՈՒՍՏՆԵՐԻ ԵՎ ՄԱՐԴՈՒ ԿԵՆՍԱԳՈՐԾՈՒՆԵՈՒԹՅԱՆ ԲՆԱԿԱՆՈՆ ՊԱՅՄԱՆՆԵՐԻ ԽԱԽՏՄԱՆ ՀԱՆԳԵՑՆՈՂ ԿԱՄ ՆՄԱՆ ԻՐԱՎԻՃԱԿՆԵՐ ԱՌԱՋԱՆԱԼՈՒ ՎՏԱՆԳԻ ԴԵՊՔՈՒՄ ՀՐԱՏԱՊ ՀԱՄԱՐՎՈՂ ԿԱՐԻՔՆԵՐԻ ԲԱՎԱՐԱՐՄԱՆ ՇՐՋԱՆԱԿՈՒՄ ՇԻՆԱՐԱՐԱԿԱՆ ԱՇԽԱՏԱՆՔՆԵՐԻ ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ»
 ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ

	1. Քաղաքաշինության կոմիտե
	27.04.2022թ.

	
	N 01/18/3950-2022

	1. «Մարդկային զոհերի, մարդու առողջությանն ու շրջակա միջավայրին զգալի վնասի, խոշոր նյութական կորուստների և մարդու կենսագործունեության բնականոն պայմանների խախտման հանգեցնող կամ նման իրավիճակներ առաջանալու վտանգի դեպքում հրատապ համարվող կարիքների բավարարման շրջանակում շինարարական աշխատանքների գնման գործընթացի կազմակերպման կարգը հաստատելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:
	Միաժամանակ քննարկման ենթակա է հետևյալ դիտարկումը, որ եթե նախաորակավորում անցած մասնակիցը հանդիսանում է ոչ ռեզիդենտ կազմակերպություն, ապա նա չի ընդգրկվում նախաորակավորման ցուցակում մինչև ՀՀ օրենսդրությամբ սահմանված կարգով չի ստանում գործունեության թույլտվություն:
	Ընդունվել է ի գիտություն:
 Նախաորակավորում անցած ոչ ռեզիդենտ կազմակերպությունը կընդգրկվի նախաորակավորված մասնակիցների ցուցակում, իսկ վերջինիս համապատասխան գործունեության թույլտվություն տալու խնդիրը կդիտարկվի այդ մասնակցի կողմից հայտ ներկայացվելու փուլում:

	2. Տարածքային կառավարման և  ենթակառուցվածքների նախարարություն
	10.05.2022թ.

	
	N ԳՍ//10784-2022

	1. Հայտնում ենք, որ ՀՀ տարածքային կառավարման և ենթակառուցվածքների նախարարությունը «Մարդկային զոհերի, մարդու առողջությանն ու շրջակա միջավայրին զգալի վնասի, խոշոր նյութական կորուստների և մարդու կենսագործունեության բնականոն պայմանների խախտման հանգեցնող կամ նման իրավիճակներ առաջանալու վտանգի դեպքում հրատապ համարվող կարիքների բավարարման շրջանակում շինարարական աշխատանքների գնման գործընթացի կազմակերպման կարգը հաստատելու մասին»  ՀՀ կառավարության որոշման նախագծի վերաբերյալ ունի հետևյալ առաջարկությունները․
	Որոշման հավելվածով հաստատված կարգի 3-րդ բաժնի 6-րդ մասի 1-ին կետի ա) ենթակետով և 2-րդ կետի ա) ենթակետով կարգավորումներ են նախատեսվում ճանապարհների և տրանսպորտային օբյեկտների հետ կապված շինարարական աշխատանքներում։ Վերլուծելով կարգավորումը՝ եզրակացնում ենք, որ մասնակցի կողմից ներկայացվող հայտը պետք է բավարարի հետևյալ  պահանջները․
1. մասնակիցը պետք է նախորդ 5 տարիների ընթացքում պատշաճ ձևով իրականացրած լինի 3 պայմանագիր, 
2. բոլոր աշխատանքները պետք է կատարված լինեն 4-րդ ռիսկայնության աստիճանի ճանապարհների կառուցման կամ վերակառուցման կամ հիմնանորոգման շրջանակներում, 

3. հայտը ներկայացնելու օրվա դրությամբ դրանք պետք է լինեն ավարտված՝ ավարտական ակտը պատվիրատուի կողմից հաստատված, 
4. ներկայացված կատարված աշխատանքների պայմանագրային արժեքների հանրագումարը պետք է  գերազանցի 1․5 միլիարդ ՀՀ դրամը։ 
Ձևակերպումից հասկացվում է, որ հիմնանորոգման դեպքում նաև 4-րդ աստիճանի ռիսկայնության օբյեկտների մասին է խոսք գնում, մինչդեռ ճանապարհների ու տրանսպորտային օբյեկտների հիմնանորոգման դեպքում գործ ունենք 3-րդ աստիճանի ռիսկայնության  օբյեկտների հետ, իսկ 4-րդ աստիճանի ռիսկայնության օբյեկտների մասով հարկ է նշել, որ պրակտիկայում դա հիմնականում միջազգային ծրագրերի շրջանակներում իրականացվող շինարարական աշխատանքներն են, որոնք թե սուբյեկտների կազմով, թե տևողությամբ չեն կարող բավարարել նշված հոդվածով սահմանված պահանջները ավարտի ու սահմանված ժամկետի, ինչպես նաև պայմանագրերի քանակի մասով։ 
Կարգավորումներում նախատեսվում է առնվազն 3 պայմանագրի մասին դրույթ, հետևաբար հիփոթեթիկ կարելի է պատկերացնել այն իրավիճակը, որ մասնակիցը կարող է ներկայացնել փոքր արժեքների՝ հետևաբար փոքր նախագծերի 3-ից ավել պայմանագրեր, մինչդեռ կարծում ենք, որ անհրաժեշտ է, որ մասնակիցն ունենա մեծ նախագծերի իրականացման փորձ։ 
Վերոգրյալի հիման վրա առաջարկում ենք.
· նշված կետերում ձևակերպել հետևյալ կերպ՝ «․․․ 4-րդ և ավելի բարձր ռիսկայնության աստիճանի ճանապարհների/տրանսպորտային օբյեկտների կառուցման կամ վերակառուցման կամ 3-րդ ռիսկայնության աստիճանի ճանապարհների/տրանսպորտային օբյեկտների հիմնանորոգման ․․․»։ 
· սահմանել կատարված պայմանագրերի քանակի առավելագույն շեմ, 4-րդ և ավելի բարձր ռիսկայնության աստիճանի ճանապարհների կառուցման կամ վերակառուցման դեպքում սահմանել 1,5 միլիարդ ՀՀ դրամը գերազանցող գումար, իսկ 3-րդ ռիսկայնության աստիճանի ճանապարհների հիմնանորոգման դեպքում՝ առավելագույնը 3 պայմանագիր և առնվազն 3 միլիարդ ՀՀ դրամ։ 
Տրանսպորտային օբյեկտների մասով 4-րդ և ավելի բարձր ռիսկայնության աստիճանի տրանսպորտային օբյեկտների կառուցման կամ վերակառուցման համար նվազագույն շեմը սահմանել 1 մլրդ ՀՀ դրամ, իսկ 3-րդ ռիսկայնության աստիճանի տրանսպորտային օբյեկտների հիմնանորոգման դեպքում՝ 1.5 մլրդ ՀՀ դրամ։ Պայմանագրերի քանակը անհրաժեշտ է համապատասխանեցնել վերոնշյալ ճանապարհների համար սահմանված քանակներին։
	Չի ընդունվել: Դիրքորոշումը ստանալուց հետո նախագիծը աշխատանքային կարգով քննարկվել և համաձայնեցվել է  Տարածքային կառավարման և ենթակառուցվածքների նախարարության ներկայացուցիչների հետ: 

	3. Արդարադատության նախարարության պետական փորձագիտական եզրակացություն
	12.05.2022թ.

	
	N /27.3/20605-2022

	1. «Մարդկային զոհերի, մարդու առողջությանն ու շրջակա միջավայրին զգալի վնասի, խոշոր նյութական կորուստների և մարդու կենսագործունեության բնականոն պայմանների խախտման հանգեցնող կամ նման իրավիճակներ առաջանալու վտանգի դեպքում հրատապ համարվող կարիքների բավարարման շրջանակում շինարարական աշխատանքների գնման գործընթացի կազմակերպման կարգը հաստատելու մասին» Հայաստանի Հանրապետության կառավարության որոշման նախագծի 1-ին կետով հաստատված հավելվածի (այսուհետ՝ հավելված) 1-ին կետից անհրաժեշտ է հանել ««Գնումների մասին» օրենքի (այսուհետ` օրենք) 5-րդ հոդվածի 1-ին մասի 18-րդ կետով նախատեսված`» բառերը:

	Ընդունվել է:

	2. Հավելվածի 2-րդ կետի համաձայն՝ գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել սույն կարգով չնախատեսված նորմեր: Գտնում ենք՝ գնման գործընթացի առանձնահատկությունները պետք  է սահմանվեն հենց սույն կարգով, մինչդեռ՝ նախատեսված կարգավորմամբ հնարավորություն է նախատեսվում ՀՀ կառավարության կողմից հավելվածով նախատեսված նորմերից բացի սահմանել այլ նորմեր, ինչը գտնում ենք՝ խնդրահարույց է՝ գործընթացի միատեսակ իրավական կարգավորման ապահովման տեսանկյունից:

	Չի ընդունվել: Նշված առանձնահատկությունների սահմանման անհրաժեշտությունը կարող է առաջանալ կոնկրետ իրավիճակներում, որոնք նախապես հնարավոր չէ կանխատեսել, իսկ ընդհանուր կարգավորումները նախատեսված են քննարկվող նախագծով:

	3. Հավելվածի 3-րդ կետի 1-ին ենթակետի է. պարբերությունն ունի վերանայման կարիք, քանի որ հավելվածի 3-րդ կետի 1-ին ենթակետով պետք է սահմանվի, թե նախաորակավորման հայտարարության տեքստն ինչ բովանդակություն պետք է ունենա, մինչդեռ՝ նշված պարբերությամբ սահմանվում է, թե գնման ընթացակարգն էլեկտրոնային գնումների համակարգի միջոցով որ դեպքերում է իրականացվում, և ովքեր են հնարավորություն ստանում գնման գործընթացին հետագա մասնակցության իրավունք:
4. Հավելվածի 3-րդ կետի 4-րդ ենթակետի գ. պարբերության համաձայն՝ նախաորակավորված մասնակիցը՝ շինարարական աշխատանքների, ինչպես նաև նախագծային փաստաթղթերի փորձաքննության և տեխնիկական հսկողության ծառայությունների գնման դեպքում՝ գնային առաջարկը ներկայացնում է փորձաքննված նախագծային փաստաթղթերով ձևավորվելիք շինարարական աշխատանքների կատարման արժեքի նկատմամբ հաշվարկված տոկոսային արտահայտությամբ: Այս կապակցությամբ հարկ է նկատի ունենալ, որ «Գնումների մասին» օրենքի 15-րդ հոդվածի 4-րդ մասը, համաձայն որի՝ շինարարական աշխատանքների գնման համար ֆինանսական միջոցներ նախատեսվում են սահմանված կարգով հաստատված և փորձաքննություն անցած նախագծային փաստաթղթերի հիման վրա: Առանց նախագծային փաստաթղթերի առկայության շինարարական աշխատանքների գնման համար ֆինանսական միջոցներ նախատեսվել չեն կարող, եթե օրենքով կամ համայնքի ավագանու որոշմամբ այլ բան նախատեսված չէ: Մարդկային զոհերի, մարդու առողջությանն ու շրջակա միջավայրին զգալի վնասի, խոշոր նյութական կորուստների և մարդու կենսագործունեության բնականոն պայմանների խախտման հանգեցնող կամ նման իրավիճակներ առաջանալու վտանգի դեպքում հրատապ համարվող կարիքների բավարարման շրջանակում շինարարական աշխատանքների գնման գործընթացը Հայաստանի Հանրապետության կառավարության որոշմամբ կարող է իրականացվել առանց սահմանված կարգով հաստատված և փորձաքննություն անցած նախագծային փաստաթղթերի….: Նշված դրույթից բխում է, որ թվարկված դեպքերում հնարավորություն է տրվում առանց սահմանված կարգով հաստատված և փորձաքննություն անցած նախագծային փաստաթղթերի շինարարական աշխատանքների գնման գործընթացի իրականացումը, մինչդեռ՝ տվյալ դեպքում, նախատեսվել են կարգավորումներ շինարարական աշխատանքների գնման դեպքում փորձաքննված նախագծային փաստաթղթերով ձևավորվելիք շինարարական աշխատանքների կատարման արժեքի նկատմամբ հաշվարկված տոկոսային արտահայտությամբ գնային առաջարկի ներկայացմանը, ինչը գտնում ենք՝ ունի պարզաբանման կարիք: Բացի այդ, հստակեցման կարիք ունի, թե ինչ տոկոսի մասին է խոսքը: 

	Ընդունվել է: Ուղղվել է համարակալումը:








Չի ընդունվել է, նկատի ունենալով, որ տվյալ դեպքում չի գործում վկայակոչված նորմը: Այսինքն՝ գորընթացն իրականացվում է փոխլրացման միջոցով և հենց այդ հանգամանքով է պայմանավորված տոկոսային ատհայատությամբ գնային առաջարկի ներկայացման հնարավորության ընձեռումը: 



	5. Հավելվածի 3-րդ կետի 4-րդ ենթակետի դ. պարբերությունն ունի վերանայման կարիք, քանի որ բովանդակային առումով չի համապատասխանում 4-րդ ենթակետին: Բացի այդ, նույն պարբերության մեջ հստակեցման կարիք ունի, թե ինչ կարգով է բավարար գնահատվում հայտերը, քանի որ հավելվածով հայտերին ներկայացվող պահանջներ, ինչպես նաև գնահատման կարգ նախատեսված չէ: 

	Ընդունվել է մասամբ: Կարգավորումը շարադրվել է նախագծի 3-րդ կետի 6-րդ ենթակետով:  Ինչ վերաբերում է հայտերի գնահատման կարգին, ապա դրա հետ կապված պայմանները սահմանված են հավելվածի 8-րդ կետով:

	6. Հավելվածի համարակալումը 3-րդ կետից հետո անհրաժեշտ է շտկել:

	Ընդունվել է:

	7. Հավելվածի 4-րդ կետի «փաստաթղթաշրջանառության համակարգ մուտքագրվելու» ձևակերպումն ունի վերանայման կարիք՝ նկատի ունենալով, որ հավելվածի 3-րդ կետից բխում է, որ հայտարարությամբ պահանջված փաստաթղթերի բնօրինակից արտատպված պատճենները պատվիրատուին է ներկայացվում փաստաթղթային եղանակով կամ հայտարարությամբ նախատեսված պատվիրատուի էլեկտրոնային փոստին ուղարկելու միջոցով: Նույն դիտողությունը վերաբերում է հավելվածի 5-րդ կետի 4-րդ ենթակետին: Բացի այդ, հավելվածի 4-րդ կետում անհրաժեշտ է նախատեսել, որ նախնական պայմանագիր կնքելուց հետո կազմվում է մասնակիցների ցուցակ՝ նկատի ունենալով հավելվածի 5-րդ կետի 4-րդ ենթակետը, համաձայն որի՝ …պատվիրատուն մասնակցի տվյալները հեռացնում է նախնական պայմանագրեր կնքած մասնակիցների ցուցակից:

	Ընդունվել է, նորմերը շարադրվել են այլ խմբագրությամբ:

	8. Հավելվածի 6-րդ կետի 2-րդ, 3-րդ և 4-րդ կետերում պայմանագրերի հանրագումերի չափերի վերաբերյալ կարգավորումներն ունեն լրացուցիչ հիմնավորման կարիք՝ նկատի ունենալով, որ նախատեսված չափանիշները վերաբերում են պայմանագրով նախատեսված պարտավորությունների կատարման համար հրավերով պահանջվող` մասնագիտական գործունեության համապատասխանությանը պայմանագրով նախատեսված գործունեությանը: Բացի այդ, «Գնումների մասին» օրենքի 5-րդ հոդվածի 1-ին մասի 18-րդ կետի համաձայն՝ շինարարական աշխատանքների գնման գործընթացի կազմակերպման կարգը պետք է նախատեսի կարգավորումներ գնման գործընթացի մրցակցային և թափանցիկ իրականացման, պայմանագրի կնքման նպատակով մասնակիցների շրջանակի ընդլայնման և նրանց միջև մրցակցության խրախուսման վերաբերյալ, մինչդեռ՝ տվյալ դեպքում նախատեսվում են կապալի օբյեկտների վերաբերող պայմանագրերի չափ, որի արդյունքում մրցակցության հնարավորություն չի տրվում, օրինակ՝ համապատասխան մասնագիտական գործունեության համապատասխանությամբ, երեք պայմանագրով պաշտաճ աշխատանքներ իրականացրած անձանց, որոնց կատարված աշխատանքների հանրագումարը պակաս է հավելվածով սահմանված չափից:
	ՉԻ ընդունվել: ներկայացված չճափերը քննարկվել և համաձայնեցվել են ոլորտային քաղաքականւթյուն իրականացնող միավորների հետ և ապահովում են կարիքի՝ մրցակցային եղանակով բավարարման համար նախատեսված սզբունքների իրագործումը: 

	9. Հավելվածի 6-րդ կետի 5-րդ ենթակետից անհրաժեշտ է հանել «1-ին,» բառը՝ նկատի ունենալով, որ նշված ենթակետով հայտարարություն ներկայացնելու վերաբերյալ կարգավորում նախատեսված չէ:

	Ընդունվել է:

	10. Հավելվածի 9-րդ կետն անհրաժեշտ է հանել՝ նկատի ունենալով, որ այն դուրս է հավելվածի կարգավորման առարկայի շրջանակից:

	Չի ընդունվել (խմբագրված տարբերակում 8-րդ կետ), նկատի ունենալով, որ նշված նորմի հիման վրա է ապահովվում առաջացած կարիքի բավարարման համար անհրաժեշտ գնման ընթացակարգի կազմակերպումը

	4. ՀՀ վարչապետի աշխատակազմի իրավաբանական վարչություն
	07․06․2022թ.

	
	N 02/16.4/18208-2022

	1․ Հավելվածի 2-րդ կետով նախատեսվում է, որ գնման գործընթացի առանձնահատկություններով պայմանավորված` ՀՀ կառավարության որոշումներով կարող են սահմանվել սույն կարգով չնախատեսված նորմեր: Այս առումով հարկ է նկատի ունենալ, որ «Գնումների մասին» օրենքի 5-րդ հոդվածի 1-ին մասի 18-րդ կետը կառավարությանը լիազորում է ընդունելու միայն մարդկային զոհերի, մարդու առողջությանն ու շրջակա միջավայրին զգալի վնասի, խոշոր նյութական կորուստների և մարդու կենսագործունեության բնականոն պայմանների խախտման հանգեցնող կամ նման իրավիճակներ առաջանալու վտանգի դեպքում հրատապ համարվող կարիքների բավարարման շրջանակում շինարարական աշխատանքների գնման գործընթացի կազմակերպման կարգը: Հետևաբար գտնում ենք, որ գնման գործընթացի հետ կապված դրույթները պետք է  սահմանվեն սույն կարգով:

